
Annotatsiya: Maqolada korporativ tuzilmalarda investitsion jozibadorlikni ta’minlashning aholi daromadlarini oshirishdagi 
ahamiyatli jihatlari, aholi daromadlarini oshirishning korporativ tuzilmalar faoliyati uchun muhim jihatlari tadqiq etilgan, 
shuningdek, korporativ tuzilmalar faoliyatining aholi daromadlariga ta’sir yo‘nalishlari tahlil qilingan va bo‘yicha ilmiy 
xulosalar ishlab chiqilgan.

Kalit so‘zlar: investitsiya, investitsion jozibadorlik, aksiya, investor, daromadlilik, daromad, dividend.
Abstract: This article investigates the significant aspects of ensuring investment attractiveness in corporate structures for 
increasing household incomes, as well as the important aspects of increasing household incomes for corporate activities. 
Additionally, it analyzes the ways in which corporate structures influence household incomes and develops scientific 
conclusions on this matter.

Keywords: investment, investment attractiveness, shares, investor, profitability, income, dividend.
Аннотация: В статье исследованы важные аспекты обеспечения инвестиционной привлекательности в 
корпоративных структурах в повышении доходов населения, важные аспекты повышения доходов населения 
для деятельности корпоративных структур, а также проанализированы направления влияния деятельности 
корпоративных структур на доходы населения и разработаны научные выводы.

Ключевые слова: инвестиция, инвестиционная привлекательность, акция, инвестор, доходность, доход, дивиденд.

K I R I S H
Bozor iqtisodiyoti sharoitida aholi daromadliligini oshirish hamda korporativ tuzilmalar faoliyatini samarali 

tashkil etish hal etilishi lozim bo‘lgan eng ustuvor masalalardan biri boʻlib sanaladi. Boshqa  tomondan esa aholi 
daromadliligining oshishi ham korporativ tuzilmalar investitsion jozibadorligini ortishi ham mamlakat iqtisodiyoti 
uchun muhim ahamiyat kasb etadi. Chunki bunday sharoitda davlat budjetiga soliqlar daromadlar ortish 
imkoniyati ham yuzaga keladi. Shuningdek, bozor munosabatlarining rivojlanishi va mamlakatda qo‘shimcha 
qiymatning yaratilishi milliy daromadlarni oshirishga xizmat qiladi. Shu bilan bir qatorda, korporativ tuzilmalarda 
yuqori malakali xodimlarning mehnat faoliyatini tashkil etilishi, kompaniyaning daromadlarini oshirishga, bu 
esa o‘z navbatida kompaniyaning investitsion jozibadorligini oshirishga o‘z taʼsirini ko‘rsatadi. Shu sababli 
quyida mamlakatimiz miqyosida aholining moliyaviy savodxonligini oshirish aholi daromadlarini oshirishda va 
kompaniya rivojlanishiga taqdir jihatlarini yoritishda quyida alohida eʼtibor qaratamiz.

M A V Z U G A  O I D  A D A B I Y O T L A R  S H A R H I
B.N.Boboxojayev tomonidan tayyorlangan ilmiy tadqiqot ishida mamlakatimizda aholi daromadlarini 

oshirishning o‘ziga xos xususiyatlari, aholi daromadlarining so‘nggi yillardagi o‘zgarish tendensiyalari, 
bu jarayonda davlat tomonidan olib borilayotgan islohotlar tadqiq etilgan. Shuningdek, aholi  jon  boshiga  
to‘g‘ri  keladigan  daromadlilik  darajasini 3 ta guruhlar doirasida tahlil qilishning ahamiyatli jihatlari hamda 

aholining qishloq joylardagi natura ko‘rinishidagi daromadlari tadqiq etiulganligini  va bu bo‘yicha mualliflik ilmiy 
xulosalarini bayon etganliklarini ko‘rishimiz mumkin. Bundan tashqari tadqiqot ishida Andijon viloyati tuman va 
shaharlar kesimida aholi jon boshiga to‘g‘ri keladigan yalpi ishlab chiqarish hajmi bo‘yicha daromad darajasi 
o‘rganilgan [1].

N.B.Ergasheva tomonidan olib borilgan ilmiy tadqiqot ishida esa aholi daromadlari va uning tarkibi nazariy 
jihatdan o‘rganilgan, turmush farovonligi va daromadlar darajasi mutanosibligi tadqiq qilingan. Shuningdek, 
aholi daromadlarining shakllanishi va farqlanish darajasini kamaytirishga ta’sir ko‘rsatuvchi omillar o‘rganilib, 
munosib turmush darajasini ta’minlashning zamonaviy iqtisodiy vositalar bo‘yicha ilmiy xulosalar ishlab 
chiqilgan. Bunda O‘zbekiston Respublikasida 2020-2024-yillarda aholi jon boshiga to‘g’ri keluvchi umumiy va 
real daromadlarining o‘zgarish salmog‘i tahlil qilinganligini ko‘rishimiz mumkin [2].

F.Y.Tuxtarova tomonidan nashr etilgan ilmiy  maqolada  aholi  daromadlarini  oshirishning  asosiy  usullari 
va ularning o‘ziga xos xususiyatlari tadqiq etilgan. Shuningdek, bu borada mamlakatimizda olib borilayotgan 
islohotlar hamda jahonning ilg’or  rivojlangan  mamlakatlarining  farovonlik  darajasini  oshirishga  qaratilgan  
tajribalari ilmiy jihatdan yoritilgan. Iqtisodiy  rivojlanishning  eng  dolzarb  omili  sifatida  kambag’allik darajasi va 
aholi turmush darajasi ko‘zda tutilgan va tahlil qilingan [3].

X.U.Po‘latov va M.Toyirova tomonidan olib borilgan tadqiqot ishlarida aksiyadorlik jamiyatlarida investitsion 
jozibadorlikni oshirish, dividend siyosatini samarali tashkil etish orqali amalga oshirish mumkinligi hamda buning 
natijasida aksiyadorlar daromadlarini oshirish imkoniyati yuzaga kelishi ilmiy jihatdan asoslashga harakat 
qilingan. Shuningdek, aksiyadorlik jamiyatlarida dividens siyosatiga ta’sir ko‘rsatuvchi omillar tahlil qilingan [4].

T A D Q I Q O T  M E T O D O L O G I YA S I
Korporativ tuzilmalarda investitsion jozibadorlikni ta’minlashning aholi daromadlarini oshirishdagi rolini 

yoritish hamda ularning bog’liqligini o‘zaro tahlil qilishda ilmiy abstraksiya, tahlil va sintez, taqqoslash, induksiya 
va deduksiya, gorizontal va vertikal tahlil metodlaridan foydalanildi.

T A H L I L  V A  N A T I J A L A R
Bozor iqtisodiyoti sharoitida korporativ tuzilmalar faoliyatini tashkil etish ham davlat uchun ham aholi 

iqtisodiy farovonligini ta’minlash uchun muhim ahamiyat kasb etadi. Chunki korporativ tuzilmalar iqtisodiyotda 
yalpi ichki mahsulotlar hajmini oshiriashda, milliy daromadlarni maksimallashtirishda, mamlakatning eksport 
salohiyati oshirishda hamda aholi uchun yangi ish o‘rinlarini tashkil etishda muhim dastag bo‘lib hisoblanadi. 
Boshqa tomondan esa, aholining xizmat ko‘rsatish sifatida korporativ tuzilmalarda mehnat faoliyatini tashkil 
etish orqali daromadlarini oshirish imkoniyati yaratilsa, investor sifatida esa daromadlarini maksimallashtirish 
imkoniyati yuzaga keladi. Korporativ tuzilmalarda aholi uchun nisbatan olganda qiymat yaratishda ishtirok 
etish imkoniyati yuqoriroq baholanishi, mehnat unumdorligini oshirishga hamda oylik daromadlarini oshirish 
imkoniyati yuzaga keladi. Aholining investor sifatida korporativ tuzilmalar faoliyatida ishtirok etishida esa 
bozorni o‘rganish hamda o‘z o‘rniga ega bo‘lish yo‘lida amalga oshiriladigan xarajatlarni minimallashtirish 
hamda boshqaruv bo‘yicha xarajatlar tejamkorliligiga erishish imkoniyati mavjud bo‘ladi. Agarda korporativ 
tuzilmalar investitsion jozibadorligi yuqori bo‘lsa, mazkur imkoniyatlar yanada oshishi va aholi daromadlari 
yanada ortishi mumkin. 

Investitsion jozibador korporativ tuzilmalar mamlakat iqtisodiy taraqqiyotining muhim harakatlantiruvchi 
kuchlaridan biri sifatida nafaqat ishlab chiqarish hajmlarini kengaytirish, balki xizmat ko‘rsatish sohalarini 
rivojlantirish, yangi texnologiyalarni joriy etish va jamiyat hayotida turli daromad manbalarini shakllantirish 
orqali ham bevosita, ham bilvosita aholi farovonligiga ta’sir ko‘rsatadi. Avvalo, korporativ tuzilmalar yangi ishlab 
chiqarish quvvatlarini barpo etishga intilganida, bu tabiiy ravishda qo‘shimcha ish o‘rinlarini yaratishga xizmat 
qiladi. Yangi ish o‘rinlarining ochilishi esa, bir tomondan, ishsizlik darajasini kamaytiradi, ikkinchi tomondan, 
aholining mehnat bozorida faol ishtirok etishini rag‘batlantiradi. Ayniqsa, malakali, tajribali va yuqori bilimga 
ega kadrlarning jalb qilinishi korporativ tuzilmalar samaradorligini oshiradi, ularning investitsion jozibadorligini 
kuchaytiradi va uzoq muddatda barqaror rivojlanishga zamin yaratadi. Shu bilan birga, korporativ tuzilmalar 
tomonidan ishlab chiqarish jarayonlariga yangi texnologiyalarni tatbiq etish, sifat menejmenti tizimlarini qo‘llash 
va muntazam nazorat mexanizmlarini yo‘lga qo‘yish ularning faoliyatida yuqori samaradorlikni ta’minlaydi. 
Bu jarayon ishchi-xodimlarning mehnat unumdorligini oshirish bilan birga, ularga malakasiga mos va 
raqobatbardosh ish haqi to‘lash imkonini beradi. Natijada aholining xarid qobiliyati ortadi, turmush darajasi 
yaxshilanadi va ijtimoiy barqarorlik mustahkamlanadi.

Bundan tashqari, korporativ tuzilmalar kapital bozorlarida faol ishtirok etishi orqali aholi uchun qo‘shimcha 
daromad manbalarini shakllantiradi. Jumladan, aksiyalarning joylashtirilishi natijasida aholiga dividend olish 
imkoniyati yaratiladi, shuningdek, ularni bozor sharoitida sotish orqali kapital daromad olish mumkin bo‘ladi. 

Shu tarzda, oddiy fuqarolar ham kapital bozoridagi faoliyatdan foyda ko‘rish imkoniyatiga ega bo‘ladilar. 
Obligatsiyalarni joylashtirish esa, aholiga foizli daromad olish imkoniyatini beradi, hamda ular ikkilamchi 
bozorda sotilganda qo‘shimcha daromad manbai sifatida xizmat qiladi. Bu jarayon moliyaviy savodxonlikni 
oshiradi, aholining investitsiyaga bo‘lgan qiziqishini kuchaytiradi va ularni jamg‘armalarni iqtisodiy rivojlanishga 
yo‘naltirishga undaydi.

1-jadval. Korporativ tuzilmalar faoliyatining aholi daromadlariga ta’sir yo‘nalishlari
№ Yo‘nalish Izlohlar

1 Yangi ish o‘rinlari 
yaratish

Investitsion jozibador korporativ tuzilmalar ishlab chiqarish quvvatlarini doimo 
kengaytirishga harakat qiladi, xizmat ko‘rsatish tarmoqlarini rivojlantiradi va natijada bir 
qancha yangi ish o‘rinlarini yaratishga erishadi. Boshqa tomondan malakali, tajribali va 
taniqli xodimlarning ishga olinishi ham korporativ tuzilamalarning kelgusidagi investitsion 
jozibadorligini oshirishga xizmat qiladi.

2
Ish haqi va mehnat 
unumdorligini 
oshirish

Korporativ tuzilmalar yangi texnologiyalarni joriy etishi, sifat menejmentini joriy etish, 
uzluksiz nazorat tizimini joriy qilinishi korporativ tuzilmalar faoliyat samaradorligini 
oshiradi. Buning natijada ishchi va xodimlarning mehnat unumdorligi oshib, malakasiga 
mos ravishda yuqori ish haqi to‘lash imkoniyati yuzaga keladi. Bu esa korporativ 
tuzilmada mehnat faoliyatini yuritayotgan aholining xarid qobiliyatini oshiradi va turmush 
darajasini yaxshilaydi.

3
Aksiya bo‘yicha 
daromadlarni 
oshirish

Korporativ tuzilmalar tomonidan kapital bozoriga aksiyalarning joylashtirilishi aholining 
aksiya bo‘yicha dividend olish hamda bozorda aksiyalar oldi-sotdisi natijasida daromad 
olish imkoniyatini yaratadi.

4

Obligatsiya 
bo‘yicha 
daromadlarini 
oshirish

Korporativ tuzilmalar tomonidan kapital bozoriga obligatsiyalarning joylashtirilishi 
aholining obligatsiya bo‘yicha foizli daromad olish hamda bozorda ularni oldi-sotdisi 
natijasida daromad olish imkoniyatini yaratadi.

5 Hududiy rivojlanish

Hududlarda faoliyat yuritayotgan investitsion jozibadorligi yuqori korporativ tuzilmalarning 
mahsulotlari xaridorgir bo‘ladi. Bunday sharoitda hududdagi aholining ushbu 
mahsulotlarni sotib olish hamda tijrat maqsadlarida foydalanish imkoniyati paydo bo‘ladi. 
Bu esa ularning qo‘shimcha daromad olish imkoniyatini oshiradi.

6

Soliq tushumlari 
orqali bilvosita 
daromadlarni 
oshirish

Yirik korporativ tuzilmalar davlat byudjetiga katta miqdorda soliq va majburiy to‘lovlarni 
to‘laydi. Ushbu mablag‘lar ta’lim, sog‘liqni saqlash, pensiya va nafaqa tizimlarini 
moliyalashtirishga yo‘naltiriladi. Shu tariqa, korporativ tuzilmalar bilvosita barcha 
aholining daromadlariga ta’sir ko‘rsatadi.

Manba: Iqtisodiy adabiyotlar asosida mualliflar tomonidan tayyorlandi.

Hududiy rivojlanish ham korporativ tuzilmalar faoliyatining muhim natijalaridan biridir. Investitsion 
jozibadorligi yuqori bo‘lgan korporativ tuzilmalar faoliyat yuritayotgan hududlarda ishlab chiqarilgan mahsulotlar 
nafaqat xaridorgir bo‘ladi, balki mahalliy aholi uchun qo‘shimcha savdo va xizmat ko‘rsatish imkoniyatlarini 
ham yaratadi. Shu yo‘sinda, hudud aholisi ushbu mahsulotlarni sotib olish, ularni qayta ishlash yoki tijorat 
maqsadlarida foydalanish orqali qo‘shimcha daromad olish imkoniga ega bo‘ladi. Bu esa hududiy iqtisodiy 
rivojlanishni jadallashtiradi va mahalliy aholi turmush sharoitini yaxshilashga xizmat qiladi.

Shuningdek, yirik korporativ tuzilmalar faoliyati davlat byudjetiga ham katta ijobiy ta’sir ko‘rsatadi. Ular 
tomonidan to‘lanadigan soliqlar, majburiy to‘lovlar va turli yig‘imlar davlatning ijtimoiy sohalarni rivojlantirish 
imkoniyatlarini kengaytiradi. Soliq tushumlari ta’lim, sog‘liqni saqlash, pensiya va nafaqa tizimlarini 
moliyalashtirishga yo‘naltiriladi, bu esa butun aholining bilvosita daromadlariga va ijtimoiy himoya tizimlarining 
mustahkamlanishiga olib keladi. Xulosa qilib aytganda, investitsion jozibador korporativ tuzilmalar nafaqat 
o‘zining moliyaviy va ishlab chiqarish natijalari orqali, balki yangi ish o‘rinlari yaratish, mehnat unumdorligi va 
ish haqlarini oshirish, kapital bozorida imkoniyatlar yaratish, hududiy rivojlanishga hissa qo‘shish va soliqlar 
orqali davlat ijtimoiy majburiyatlarini moliyalashtirish orqali ham aholining umumiy daromadlariga va turmush 
darajasiga bevosita va bilvosita ijobiy ta’sir ko‘rsatadi.

X U L O S A  V A  T A K L I F L A R 
Yuqorida keltirilgan ilmiy tadqiqotlarimiz doirasida ishlab chiqilgan quyidagi ilmiy xulosalarni keltirib o‘tamiz:
Korporativ tuzilmalarda investitsion jozibadorlikning ta’minlanishi kelgusida korporativ tuzilmalarda faoliyat 

yuritayotgan kishilarning daromadlari oshishiga va aksiyadorlarning aksiyalar bo‘yicha daromadlarining 
ortishiga zamin yaratadi;

Korporativ tuzilmalarda mehnat faoliyatini tashkil etuvchi ishchi va xodimlarning malaka va tajribalarining 
ortishi kompaniya investitsion jozibadorligini oshirishga ta’sir ko‘rsatadi;

Korporativ tuzilmalarda investitsion jozibadorlikning ta’minlanishi aholi uchun yangi ish o‘rinlar tashkil 
etishga zamin yaratadi;

Umuman olganda korporativ tuzilmalarda investitsion jozibadorlikni ta’minlash mikro darajada aholi 
iqtisodiy farovonligini ta’minlasa, makro darajada mamlakat iqtisodiyotini rivojlantirishda muhim dastag bo‘lib 
xizmat qiladi, deb hisoblaymiz.

